
İqtisadiyyat nazirinin gənclərlə görüşü keçirilib

İqtisadiyyat Nazirliyinin mətbuat 
xidmətindən bildirilib ki, açılış nitqi 
ilə çıxış edən Gənclər və İdman 
nazirinin müavini İntiqam Babayev 
Heydər Əliyev Mərkəzinin Gənclər 
və İdman Nazirliyi ilə birlikdə “Heydər 
Əliyev siyasi məktəbini öyrənirik” 
Gənc Liderlər Proqramını 2019-cu 
ildən başlayaraq həyata keçirilməsinə 
başladığını, 2020-ci il üzrə proq-

ramda iştirak etmək üçün 40 rayon 
və şəhərdən 350-dən artıq gəncin 
müraciət etdiyini bildirib.

Nazir müavini qeyd edib ki, 
rəhbər şəxslərlə görüşlərin məqsədi 
gənclərin dünya görüşünün for-
malaşması, müxtəlif sahələr üzrə 
həyata keçirilən dövlət siyasəti və 
gələcəyə baxış barədə daha ətraflı 
məlumatlandırılmasıdır. 

Görüşdə İqtisadiyyat nazi-
ri Azərbaycanın inkişaf tarixində 
misilsiz rolu olan Heydər Əliyev 
irsinin öyrənilməsinin önəmini 
vurğulayıb, Ümummilli Liderin 

Azərbaycan iqtisadiyyatının inkişafı 
və dünya iqtisadiyyatına inteqrasi-
yası, ölkəmizə investisiyaların cəlb 
olunması, iqtisadi fəallığın bərpası 
və həyat səviyyəsinin yüksəldilməsi 
istiqamətində gördüyü genişmiq-
yaslı işlərdən bəhs edib. Heydər 
Əliyevin ölkəmizin sosial-iqtisadi 
inkişaf strategiyasının uzunmüddətli 
dövrə hesablandığını qeyd edən 
Mikayıl Cabbarov Ümummilli Liderin 
təşəbbüsü ilə Azərbaycanda yeni 
istehsal sahələrinin qurulduğunu, bir 
sıra böyük sənaye müəssisələrinin 
məhz respublikamızda inşasına nail 

olunduğunu, “Əsrin müqaviləsi”nin 
Azərbaycanın regionda və dünyada 
mövqeyini möhkəmləndirdiyini, iqtisa-
diyyatın bütün sahələrinin inkişafına 
zəmin yaratdığını diqqətə çatdırıb. 
Qeyd edilib ki, Heydər Əliyevin zama-
nın yeni çağırışlarını nəzərə almaqla 
həyata keçirdiyi islahatlar sahibkar-
lığın inkişafını, liberal iqtisadiyyatın, 
biznes və investisiya mühitinin forma-
laşdırılmasını təmin etdi. Azərbaycan 
beynəlxalq arenada yerini daha da 
möhkəmləndirdi, ölkəmizin gələcək 
tərəqqisi üçün möhkəm təməl yara-
dıldı. Azərbaycanın hərtərəfli inkişaf 
strategiyasının Prezident İlham Əliyev 
tərəfindən böyük uğurla davam 
etdirilməsi nəticəsində ölkəmiz iqtisa-
di baxımdan regional liderə, Avropa 
və Asiya arasında əsas nəqliyyat-
logistik mərkəzlərdən birinə çevrilib.

Nazir vurğulayıb ki, ölkəmizin 
sosial-iqtisadi inkişafında və 
beynəlxalq aləmdə mövqeyinin daha 
da möhkəmlənməsində gənclərin 
rolu daim yüksək qiymətləndirilir. 
“Qara qızıl”ın qeyri-neft sektoru-
nun inkişafı üçün aparıcı qüvvə 
olan insan kapitalına çevrilməsinə 
istiqamətlənmiş uğurlu gənclər 
siyasəti nəticəsində Azərbaycan 
gəncliyi inkişafının mahiyyət və 

keyfiyyətcə yeni mərhələsinə qədəm 
qoyub. Bu gün rəqəmsallaşma və 
yeni nəsil, rəqabətqabiliyyətli gənc 
kadr potensialının formalaşdırılması 
Azərbaycan iqtisadiyyatının inkişafı 
üçün əsas çağırışlardandır. Gənclərin 
iqtisadi fəallığının artırılması və 
sahibkarlığın inkişaf etdirilməsinin 
önəmini qeyd edən İqtisadiyyat naziri 
bacarıqlı sahibkarların və idarəçilərin 
gələcəkdə ölkənin aparıcı qüvvəsinə 
çevriləcəyini qeyd edib və bunun 
üçün dövlət dəstək tədbirlərini, 
həyata keçirilən proqramları diqqətə 
çatdırıb. Qeyd edilib ki, yeni nəsil 
idarəçilər üçün həyata keçirilən unikal 
“Yüksəliş” layihəsi də öz potensialına 
inanan gənclərə yeni imkanlar açır.

Mikayıl Cabbarov son illər 
Azərbaycan gənclərinin ictimai 
fəallığının yüksəldiyini, onların 
Azərbaycan diasporunun forma-
laşmasında fəaliyyətində yaxından 
iştirakını vurğulayaraq, gənclərimizin 
ölkəmizin iqtisadi qüdrətinin daha da 
artmasında daim ön sıralarda olacaq-
larına əminliyini ifadə edib, gənclərə 
tövsiyələrini verib.

Sonda İqtisadiyyat naziri gəncləri 
maraqlandıran sualları cavablandırıb.

AZƏRTAC

Həmsöhbətim qeyd etdi ki, bu gün 
əsas məsələlərdən biri də payızlıq dənli 
bitkilərin səpininə hazırlaşmaqdır: Bu il 
rayonda 11 min hektar sahədə payızlıq 
dənlilərin səpini proqnozlaşdırılır. Bu 
məqsədlə təsərrüfatlarda yay şumunun 
çıxarılmasına başlanılıb. İndiyədək 3500 
hektardan çox sahədə yay şumu qaldırı-
lıb. Səpin aparılacaq sahələrin şumlanma-
sına 70-dək şum traktoru cəlb olunub.

Zaqatala Dövlət Aqrar İnkişaf 
Mərkəzinin bitkiçilik sektorunun müdiri 
Vaqif Şabanov isə bildirdi ki, payızlıq 
bitkilərin səpininə sentyabrın üçün-
cü ongünlüyündə başlamaq nəzərdə 
tutulur. Xatırladaq ki, builki mövsümdə 
zaqatalalı fermerlər 11 min 320 hektar 
taxıl sahəsindən 35 min 50 ton məhsul 
götürüblər. Hər hektara görə orta 
məhsuldarlıq 31 sentner təşkil edib. Taxıl 
istehsalı əvvəlki illə müqayisədə 1881 
ton artıb.

Gündəlikdə olan məsələlərdən biri 
də kartofçuluğun unkişaf etdirilməsidir. 
Artıq rayonun təsərrüfatlarında kartof 
yığımı başa çatıb. Məhsul istehsalçıları 
builki mövsümdə 1584 hektar sahədən 19 
min 87 ton məhsul götürüblər. Hər hek-
tardan orta məhsuldarlıq 120,5 sentner 
təşkil edib. Kartof istehsalı əvvəlki illə 
müqayisədə 220,5 ton artıb.

Təsərrüfatlarda tərəvəz, lobya, meyvə 
və bostan məhsullarının yığımı isə hələlik 
davam edir. İndiyədək tərəvəz əkilmiş 
2155 hektar sahənin 1489 hektarının 
məhsulu yığılıb, 9 min 667 ton tərəvəz 
istehsal edilib. Məhsul istehsalı keçən ilin 
müvafiq dövrü ilə müqayisədə 146 ton 
artıb. Eyni zamanda, rayonda indiyədək 
377 ton lobya, 2601 ton meyvə, 23,5 
ton yaşıl çay yarpağı, 4700 ton bostan 
məhsulları istehsal olunub.

Mən bu faktları eşidəndə ilin birinci 
yarısının yekunlarına həsr olunmuş 
ümumrayon toplantısında səsləndirilən 
rəqəmləri xatırladım. O zaman qeyd edil-
mişdi ki, ilin birinci yarısında Zaqatalada 
aqrar sahədə məhsul istehsalı 18,8 faiz 
artıb.

Təbii ki, Zaqatalanın əsas kənd 
təsərrüfatı sahələrindən biri də tütün-
çülükdür. Bu sahəni inkişaf etdirmək 
məqsədi ilə dünya bazarının təklifinə 
uyğun olaraq, rayonda əsasən ətirli və 
qiymətli tütün sortları olan “Berley” və 
“Virciniya”nın yetişdirilməsinə üstün-
lük verilir. Bu məqsədlə “İntertobacco” 
şirkətində əvvəlki illərdə istifadəyə 
verilmiş 56 ədəd odla tütün qurutmaxa-
nası, 5000 kvadratmetr sahəsi olan anbar 
binası, 7320 kvadratmetr sahəsi olan 

 müasir texnologiyaya əsaslanan tütün 
şitillik təsərrüfatları bu məhsulun istehsa-
lını artırmağa imkan verir. 

Fermerlər arasında tütünçülüyün 
ixrac potensiallı olması barədə geniş 
maarifləndirmə tədbirlərinin aparılma-
sının nəticəsidir ki, cari ildə 574 hektar 
sahədə tütün əkininə 1720 nəfər mövsü-
mi işə cəlb edilib. Xeyli müddətdir ki, 
məhsul yığımı davam edir. İndiyədək 
sahələrdən nəzərdə tutulduğundan da çox 
yaşıl tütün tədarük edilərək qurudulmaq 
məqsədi ilə kameralara göndərilib. 

Hamının bildiyi faktdır ki, Zaqatala 
deyəndə yada düşən ilk məqamlardan biri 
də gülçülükdür. Rayon üçün ənənəvi və 
ixrac potensialı yüksək olan gülçülüyün 
inkişaf etdirilməsi üçün 2016-cı ildən gül 
plantasiyasının salınmasına başlanılıb. 
Yeni gül emalı zavodunun tikintisinə 100 
hektar torpaq sahəsi ayrılıb “AZ ROSE” 
MMC-nin sifarişi əsasında Aşağı Tala 
kəndi ərazisində ümumi sahəsi 1008 
kvadratmetr olan istehsalat binası, ümumi 
sahəsi 1256 kvadratmetr olan 3 mərtəbəli 
inzibati bina, ümumi sahəsi 150 kvad-
ratmetr olan qazanxana binası və digər 
tikililər inşa edilib. Eləcə də, bu müəssisə 
üçün 5000 ton tutumu olan su anbarı 
quraşdırılıb. 

Bundan başqa, 2018-ci ildə “AZ 
ROSE” MMC ərazisində 3000 ton 

 tutumu olan su anbarı, nasosxana tikilib, 
yeni salınan gül plantasiyalarında damcı-
lama üsulu ilə suvarma sistemi şəbəkəsi 
quraşdırılıb. Xatırladaq ki, 2016-cı ilin 
payızında 64 hektarda Bolqarıstandan 
gətirilmiş 250 min ədəd qızılgül tingi, 
2017-ci ilin birinci rübündə 25 hektar 
sahədə 500 min ədəd lavanda tingləri, 
2017-ci ilin payızında isə gül plantasiyası 
üçün ayrılmış əlavə torpaq sahəsinin 61 

hektarında qızılgül və 11 hektarında la-
vanda tingləri əkilib. 2019-cu ilin birinci 
rübündə əlavə olaraq 20 hektar sahədə qı-
zılgül tingləri əkilmişdir. Beləliklə, qızıl-
gül sahəsi 145 hektara, lavanda sahəsi isə 
36 hektara çatdırılıb. Təcrübə məqsədilə 
0,20 hektar sahədə nanə əkilib. 

Ötən il “AZ ROSE” MMC-də abad-
lıq-quruculuq işləri davam etdirilməklə, 
qaraj-anbar binasının tikintisi başa çat-
dırılıb, il ərzində gül plantasiyasında 40 
nəfər daimi və 150-200 nəfər mövsümi 
işlə təmin edilib. Eləcə də müəssisənin 
125 hektar qızılgül plantasiyasından 280 
ton 71 kiloqram qızılgül, 36 hektar lavan-
da plantasiyasından 64 ton 800 kiloqram 

lavanda ləçəyi tədarük edilib, 71,5 kiloq-
ram qızılgül yağı və 1 ton 46 kiloqram 
lavanda yağı istehsal edilib. İstehsal 
olunmuş qızılgül yağının bir hissəsi ABŞ, 
Bolqarıstan və Litvaya göndərilib. 

Bu il “AZ ROSE” MMC-nin plantasi-
yalarından 438 ton 290 kiloqram qızılgül, 
66 ton 955 kiloqram lavanda və 5 ton 900 
kiloqram nanə ləçəyi tədarük və emal 
olunub, 121 kiloqram qızılgül yağı, 1 ton 
lavanda yağı və 31 kiloqram nanə yağı 
istehsal edilib. Öyrəndik ki, 212 hektar 
sahədə gül plantasiyalarına aqrotexniki 
qulluq tədbirləri davam etdirilir.

Daha bir maraqlı məqamı da yada sal-
maq istəyirəm. Belə ki, 2020-ci ilin birin-
ci yarısı ərzində rayonda görülmüş tikinti, 
abadlıq və quruculuq işləri haqqında 
verilən arayışda da ilk olaraq aqrar sek-
torla bağlı olan obyektlərin adı çəkilirdi. 
Məsələn, bildirilir ki, yarım il ərzində 
rayonda “Aqrarco” MMC tərəfindən Aşa-
ğı Tala kəndi ərazisində yeni fındıq emalı 
zavodunun, Zaqatala bələdiyyəsinin 
mülkiyyətindən ayrılmış 1,38 hektar 
torpaq sahəsində yaş baramanın quru-
dulması üçün yığım məntəqəsinin, anbar 
binalarının tikintisi davam etdirilib. 
Bundan başqa, “Azərbaycan Respublikası 
regionlarının 2019-2023-ci illərdə sosial-

iqtisadi inkişafı Dövlət Proqramı”nın 
icrası məqsədilə Zaqatala şəhərinin 
şimal-qərb yaşayış massivində Xalça evi-
nin tikintisi ilə əlaqədar müvafiq torpaq 
sahəsi seçilərək, yer quruluşu kadastr 
planı hazırlanıb. Hazırda torpaqayırma və 
layihələndirmə işləri davam etdirilir. 

Rayonda aqrar sektorun inkişafı ilə 
yanaşı, əhaliyə göstərilən xidmətlər, 
sahibkarlığın dəstəklənməsi, yeni iş 
yerlərinin yaradılması, ümumiyyətlə, 
sosial həyatın bütün sahələri ilə bağlı da 
çoxsaylı tədbirlər həyata keçirilir. 

İlqar HƏSƏNOV,  
“Xalq qəzeti”nin bölgə müxbiri

Milli Məclisin Mətbuat və ictimaiyyətlə 
əlaqələr şöbəsinin məlumatı 

Bu gün bəzi kütləvi  informasiya 
vasitələrində Milli Məclisin İnsan 
hüquqları komitəsinin sədr müavini 
Tahir Kərimliyə istinadən parlamen-
tin payız sessiyasında “uşaq pulu” 
məsələsinin müzakirəyə çıxarılacağı-
na dair məlumatlar yayımlanıb. Qeyd 
olunur ki, guya bir müddət əvvəl Milli 
Məclisin Sədri Sahibə Qafarova “uşaq 

pulu”nun bərpasının müzakirəsi üçün 
parlamentdə işçi qrupun yaradılması 
barədə göstəriş verib. 

Milli Məclisin Mətbuat və 
ictimaiyyətlə əlaqələr şöbəsi olaraq 
 bildiririk ki, ictimaiyyətə təqdim edilən 
bu məlumat həqiqətə uyğun deyil və 
heç bir əsası yoxdur.

İqtisadiyyat naziri Mikayıl Cabbarovun 
“Heydər Əliyev siyasi məktəbini öyrənirik” 
Gənc Liderlər Proqramının iştirakçıları ilə 
 videokonfrans formatında görüşü keçirilib.

Belə faydalı görüşlər QHT-lərin  
fəaliyyəti üçün böyük stimuldur

O deyib ki, demokratiya-
nın özülünü təşkil edən birgə 
fəaliyyət vətəndaş cəmiyyətinin 
inkişafına xidmət edir. 
Azərbaycan yenidən müstəqillik 
əldə etdikdən sonra milli ma-
raqlara əsaslanan demokratik 
quruculuğa nail oldu. Vətəndaş 
cəmiyyəti quruculuğu prosesi 
də məhz bu dəyərlər üzərində 
bərqərar oldu və bu proses 
dinamik baş verdi. Bugünlərdə 
müxtəlif istiqamətlərdə fəaliyyət 
göstərən QHT rəhbərləri ilə 
artıq üçüncü mühüm görüşün 
keçirilməsi də onu göstərir ki, 
dövlətimiz vətəndaş cəmiyyətinin 
inkişafında maraqlı olmaqla 
yanaşı, eyni zamanda öz dəstəyini 
əsirgəmir. Görüşlərdən biri də 
beynəlxalq əməkdaşlıq sahəsində 
fəaliyyət göstərən QHT-lərlə oldu 
və mən də DFJD sədri olaraq bu 
görüşdə iştirak etdim. Prezident 
yanında QHT-lərə Dövlət Dəstəyi 
Şurasının sədri Azay Quliye-
vin moderatorluğu ilə keçirilən 
görüşdə hər bir QHT rəhbəri 
beynəlxalq əməkdaşlıq, xaricdə 
Azərbaycanla bağlı həqiqətlərin 
yayılması və s. istiqamətlərdə 
fikir və təkliflərini bildirdi. Mən 
də qeyd etdim ki, beynəlxalq 
aləmdə KİV vasitəsilə mübarizə 
aparmaq və media dayaqlarımızı 
gücləndirmək üçün xarici ölkə 
mediası ilə əlaqələri sıxlaşdırmaq 
lazımdır.

Azərbaycan Respublikası 
Prezidentinin köməkçisi Hikmət 
Hacıyev də görüş əsnasında 
bildirdi ki, dövlət başçısının 
rəhbərliyi ilə ölkəmizin qətiyyətli 
və milli maraqlarımızı əsas tutan 
siyasət apardığını görürük. Pre-
zident İlham Əliyevin həyata ke-
çirdiyi xarici siyasət nəticəsində 
ölkəmiz beynəlxalq aləmdə 
ciddi nüfuza malik olan ölkəyə 
çevrilib. Hazırda dünyanın 120 
ölkəsinin üzv olduğu Qoşul-
mama Hərəkatına Prezident 
İlham Əliyevin sədrlik etməsi 
beynəlxalq aləmin ölkəmizə 
göstərdiyi yüksək etimadın 
növbəti təzahürüdür. Prezidentin 
köməkçisi dövlət başçımızın 
rəhbərliyi ilə Azərbaycanın 
hücum diplomatiyası siyasəti 
yürütdüyünü və bütün önəmli 
beynəlxalq təşkilatların 
Ermənistan–Azərbaycan, Dağlıq 
Qarabağ münaqişəsi ilə bağlı 
ölkəmizin ədalətli mövqeyini 
müdafiə etdiyini deyib. Preziden-
tin köməkçisi eyni zamanda bu 
görüşün əhəmiyyətinə toxunaraq 
QHT rəhbərlərini dinləmək, 
onların beynəlxalq əməkdaşlıq 
istiqamətində fikir və ideyaları, 
həmçinin, layihə təklifləri ilə 
yaxından tanış olmaq istədiyini 
diqqətə çatdırıb.

F.Hüseynzadə görüşdə bir 
neçə əhəmiyyətli təkliflə çıxış 
etdiyini də bildirdi: "Təklif etdim 

ki, xarici dövlətlərdə və xari-
ci ölkələrin domenləri altında 
media portalları və televiziya 
kanalları yaradılmalı və yaxud 
sayt alınmalıdır. Həmçinin, xarici 
ölkələrdəki nüfuzlu bloggerlərlə 
Azərbaycanın təbliği üçün 
layihələr keçirmək olar. Daha bir 
təklifim bu oldu ki, Azərbaycanı 
sevən əcnəbiləri tapıb, onların 
potensialından xaricdə ölkəmizin 
müsbət imicinin formalaşdırılma-
sında yararlanmaq mümkündür. 
Xatırladım ki, bizim təşkilat 
tərəfindən bu istiqamətdə təkliflər 
paketi hazırlanıb. Biz artıq bu 
təkliflərimizi AR Prezident yanın-
da QHT-lərə Dövlət Dəstəyi Şura-
sına və digər aidiyyəti qurumlara 
göndərdik".

Təşkilat sədri belə faydalı 
görüşlərin keçirilməsinin QHT-
lərin fəaliyyəti üçün həm də 
stimul olduğunu vurğulayıb. O 
əlavə edib ki, bu, eyni zamanda 
QHT-lərin məsuliyyətini artırır. 
Bütün bunları həyata keçirməklə 
Azərbaycan demokratikləşmə 
prosesində, eləcə də dövlət–
vətəndaş münasibətlərində 
növbəti mərhələyə qədəm 
qoyur. Çünki dövlət, idarəçilikdə 
vətəndaşları üçün nə qədər açıq 
olduğunu göstərir.

Anar TURAN, 
“Xalq qəzeti”

Ölkəmizdə fəaliyyət göstərən sənaye park-
larında yeni istehsal sahələrinin yaradılması, 
rəqabətqabiliyyətli, idxalı əvəz edən və ixrac-
yönümlü istehsalın genişləndirilməsi, innovativ 
texnologiyaların tətbiqi, sənaye sahəsində 
məşğulluğun artırılması, daha çox investisiyanın 
cəlb olunması istiqamətində sistemli və ardıcıl 
işlər aparılır.

Bütün bunlar Cənubi Qafqazın ən böyük 
sənaye parkı olan Sumqayıt Kimya Sənaye 
Parkının fəaliyyətində aydın nəzərə çarpır. 
Azərbaycan Prezidentinin 2011-ci il 21 dekabr 
tarixli fərmanı ilə yaradılan adı çəkilən sənaye 
parkının hazırda 23 rezidenti var. Rezidentlər 
tərəfindən bura indiyədək 2,9 milyard ABŞ 
dolları həcmində investisiya yatırılıb və növbəti 
mərhələdə daha 245 milyon ABŞ dollarından 
çox investisiyanın qoyulması nəzərdə tutulub. 

Xatırladaq ki, sənaye parkının rezidentləri 
qeydiyyata alındıqları tarixdən 10 il müddətinə 
əmlak, torpaq, gəlir və mənfəət vergilərindən, 
istehsal məqsədilə idxal etdikləri texnikanın, tex-
noloji avadanlıqların və qurğuların idxalı zamanı 
ƏDV-dən və 7 il müddətinə gömrük rüsumla-
rından azad olunurlar. Bundan başqa, sənaye 
parklarında dövlət vəsaitləri hesabına müasir 
infrastruktur yaradılır, bununla da, sahibkarların 
vəsaitlərini investisiya qoyuluşuna yönəltmələri 
təmin edilir. 

 Bu ilin sonunadək Sumqayıt Kimya Sənaye 
Parkında daha 2 müəssisənin – “Termoforma-
siya metodu ilə vərəqə şüşə istehsalı” layihəsi 
üzrə “AzerFloat” QSC və “Qurğuşun turşulu ak-
kumulyator batareyalarının utilizasiyası” layihəsi 
üzrə “Azmonbat” MMC-nin istehsala başlaması 
planlaşdırılır. 

Sumqayıt Kimya Sənaye Parkında hazırda 5 
min 500-dən artıq insan daimi işlə təmin olunub 
və gələcəkdə işçi sayının 6 min nəfərə çatdırıl-
ması nəzərdə tutulur. Sumqayıt Kimya Sənaye 
Parkının rezidentləri tərəfindən istehsal olunan 
məhsullar daxili bazara çıxarılmaqla yanaşı, bir 
sıra ölkələrə də ixrac olunur. Ümumilikdə bu 
sənaye parkında istehsal olunan 1,9 milyard 

manatdan çox dəyərdə məhsulun satışı həyata 
keçirilib ki, bunun da təqribən 32 faizi ixrac 
edilib.

Sənaye Parkının ilk rezidenti olan “Azertex-
nolayn” Məhdud Məsuliyyətli Cəmiyyəti (MMC) 
2013-cü ildə fəaliyyətə başlayıb. Bu müddət 
ərzində yüksək nəticələr əldə edib. Bu yaxın-
larda MMC-nin texniki avadanlıqlar zavodunda 
daha bir məhsulun – Rusiya Federasiyasının 
sifarişi ilə avtodayanacaqlarda istifadə olunan 
çuqun töküm yağış barmaqlıqların istehsalına 
başlanıb. 

“Azertexnolayn” MMC-nin hazırda 
 texniki avadanlıqlar zavodu ilə yanaşı, daha 
2 müəssisəsi – polad boru və polietilen 
məmulatları zavodları da fəaliyyət göstərir. Bu 
müəssisələrdə qabaqcıl texnologiyalar əsasında 
müxtəlif diametrli polad borular, yüksək təzyiqə 
davamlı hidrotexniki avadanlıqlar, xüsusi 
təyinatlı müxtəlif diametrli polietilen borular 
istehsal edilir. 

Zavodlarda indiyədək 383 milyon manatdan 
çox məhsul istehsal edilib və 95 milyon manatlıq 
hissəsi ixrac olunub. Sumqayıt Kimya Sənaye 
Parkının fəaliyyət dairəsi də getdikcə genişlənir. 
Bu yaxınlarda yeni rezidentin – “Novus Plas-
tica” MMC-in qeydiyyata alınması da bunun 
bariz ifadəsidir. İqtisadiyyat Nazirliyinin mətbuat 
xidmətinin məlumatına görə, bununla da adı 
çəkilən sənaye parkının rezidentlərinin sayı 
24-ə çatıb. Yeni rezident tərəfindən bu sənaye 
parkının ərazisində “Polimer materialların emalı” 
layihəsi həyata keçiriləcək. 

Layihə çərçivəsində yaradılacaq müəssisədə 
Yaponiya və Almaniyanın qabaqcıl texnologi-
yalarının tətbiqi ilə iki istiqamət üzrə – polietilen 
borular üçün qara karbon konsentratı və mavi 
konsentrat, həmçinin polimer istehsalı zamanı 
yaranan qeyri-standart polimerlər, habelə poli-
mer kompozisiya materialları istehsal ediləcək. 

Vaqif BAYRAMOV, 
“Xalq qəzeti”

Bu gün vətəndaşların dövlətin işinə ictimai nəzarət həyata 
keçirməsi üçün imkanlar yaradılır. Prezident İlham Əliyev son 
çıxışlarında bir neçə dəfə bu məsələyə toxunaraq ictimai nəzarətin 
gücləndirilməsi vətəndaş cəmiyyətinin fəallığını önə çəkib. Əlbəttə 
ki, məqsəd vətəndaş cəmiyyətini dövlətin idarə olunmasında 
iştiraka cəlb etməkdir. Azərbaycan Respublikası Prezidentinin 
köməkçisi Hikmət Hacıyevin QHT sədrləri ilə onlayn görüşlərinin 
keçirilməsi də bu istiqamətdə işin səmərəliliyini artırmaq məqsədi 
daşıyır. Bu fikirləri Diaspor Fəaliyyətinə Jurnalistlərin Dəstəyi 
İctimai Birliyinin sədri Fuad Hüseynzadə bildirib.

Zaqatala: Pandemiya aqrar sektorun 
inkişafına mane ola bilməyib

Bu rayonun 2020-ci ilin əvvəlindən – yəni koronavirus 
pandemiyasının tüğyan etdiyi aylarda aqrar sektorda əldə 
etdiyi nəticələrin, demək olar ki, hamısı uğurludur. Kənd 
təsərrüfatının bütün sahələrində artım, inkişaf görünür. Rayon 
icra hakimiyyətinin başçısı Mübariz Əhmədzadə ilə söhbətimizdə 
də bu məsələ xüsusilə qabardıldı. Sənaye parklarının 

fəaliyyət dairəsi genişlənir
Sənaye parklarının 

fəaliyyət dairəsi genişlənir

-

mühüm istiqamətlərindən biri də sənaye 
park larının yaradılmasıdır. Hazırda respubli-
kamızda dövlət başçısının müvafiq fərman və 
sərəncamlarına müvafiq olaraq kimya, təkrar 
emal, yüngül sənaye, gəmiqayırma, əczaçılıq 
sahələrində ixtisaslaşmış sənaye parkları 
fəaliyyət göstərir. Artıq həmin parklarda isteh-
sal edilən müxtəlif növ məhsullar hesabına 
daxili tələbat təmin olunur, ixracdan asılılıq 
azalır, eyni zamanda, məhsul ixrac edilir.

